
AKCIJA SIPA-e NA PODRUČJU
BIHAĆA I VELIKE KLADUŠE

Privedeno šest osoba
Po nalogu tužitelja iz

Posebnog odjela za orga-
nizirani kriminal, privredni
kriminal i korupciju Tužila-
štva BiH, više desetina poli-
cijskih službenika Državne
agencije za istrage i zaštitu

BiH (SIPA) ovog tjedna
provelo je akciju kodnog
naziva "Albatros".
Slobode je lišeno 16 osu-
mnjičenih osoba, a izvršen
je pretres na 14 lokacija na
području Unsko-sanskog

kantona, Kantona Sarajevo
i Tuzlanskog kantona.
Istovremeno, na području
navedenih kantona službe-
nici Službe za poslove sa
strancima BiH izvršili su
kontrolu u osam obiekata,

zbog sumnje da se u njima
smještaju ilegalni migranti.
U Bihaću i Velikoj Kladuši
privedeno je šest osoba.
Akcija je usmjerena prema
osobama koje su osu-
mnjičene da su kao organi-
zovana kriminalna grupa
vršile krijumčarenje iz BiH
na područje Republike
Hrvatske pa dalje u zemlje
EU, većeg broja državljana
Srbije s područja Kosova,
koji nisu imali važeće putne
isprave, sve s ciljem da se
materijalno okoriste ilegal-
nim prebacivanjem stranih
državljana.
Osobe pod istragom u okviru
navedenog predmeta, osum-
njičene su za krivično djelo
organiziranja grupe ili udru-
ženja za izvršenje krivičnog
djela krijumčarenja migranata.
Ova akcija je odlučan korak
u borbi pravosudnih i poli-
cijskih institucija u BiH
protiv ilegalnih migracija i
krijumčarenja imigranata.
Osumnjičene osobe će biti
predane nadležnom tužila-
štvu koja će nakon ispiti-
vanja osumnjičenih donijeti
odluku o pokretanju prijed-
loga za određivanje mjere
pritvora ili mjera zabrane
te ostalim aktivnostima u
skladu sa zakonom.

petakDržava: Bosna i Hercegovina

Doseg:

Stranica: 2

Površina: 216 cm2 1 / 1


